
   REPUBLIKA E  KOSOVËS                   
   KUVENDI I KOMUNËS-SHTIME

   Nr.01-060/01-11942  datë:18.04.2018
Npi – 01/98  datë: 30.04.2018
Duke u bazuar në nenin 44 dhe 49  të Ligjit për Vetëqeverisjen Lokale, Nr. 03/L-040, si dhe në bazë të nenit 3.2 dhe 3.7, të Rregullores së Punës së Kuvendit dhe Komiteteve 01Nr. 06/2005-43, për mbledhjen e Kuvendit të Komunës të mbajtur më: 30.04.2018 është nxjerrë ky:
E  K S T R A K T

 P R O C E S V E R B A L

I MBLEDHJES SË KATËRT TË KUVENDIT TË  KOMUNËS SË SHTIMES

 E mbajtur më: 30.04.2018, në ora 10.ºº h. në sallën e re të Kuvendit.
Në mbledhje kanë marrë pjesë: Kryesuesja: Medina Brahaj, Delegatët: Perparim Ramusa, Shefki Dauti, Herolind Selmani, Reshat Mujota, Arbresha Syla, Milot Deliu, Fatmire Ferati, Naim Zejna, Skender Hyseni, Zarife Rexhaj, Valentina Halili-Ferati, Ruzhdi Jashari, Besnik Seferi, Marigona Pajaziti, Fehmi Hysenaj, Adelina Beqaj, Isak Muslija, Diarta Vishesella, Muhamet Ademaj, Rexhep Gashi. Përveç delegatëve në mbledhje kanë marrë pjesë edhe: Kryetari i Komunës, z.Naim Ismajli; Nënkryetari i Komunës, z.Rrahman Jakupi; Drejtorat; Zyrtari Kryesor Financiar, z.Jetush Rrafshi; Përfaqësuesi i OSBE-së; Përfaqësuesit e KFOR-it; Përfaqësuesit e OJQ-së “Polis” - Lipjan, z.Muhamet Qeriqi; Përfaqësuesi i OJQ “Vizionida” z.Lulzim Vishesella dhe z.Arben Topalli;  Zyrtari Ligjor, z.Lulzim Muharremi; Nga Radio Zëri i Shtimes, z.Muhamet Hoxha; Zyrtari për Informim, z.Gazmend Ademaj.
Mbledhjen e hapi Kryesuesja e Kuvendit znj.Medina Brahaj, e cila pasi përshëndeti të gjithë të pranishmit Konstatoj kuorumin e mjaftueshëm për të vazhduar mbledhjen. Për këtë mbledhje kemi propozuar këtë:

REND  DITE

1. Shqyrtimi i Ekstrakt procesverbaleve të mbledhjes së rregullt të Kuvendit më: 09.03.2018, 29.03.2018, dhe mbledhjes së jashtëzakonshme më 09.03.2018,

2. Rishqyrtimi sipas kërkesës së MAPL-së të vendimeve Npi.01/41, Npi.01/42 dhe Npi.01/43

3. Shqyrtimi i Raportit financiar për tre mujorin e parë Janar-Mars 2018,

4. Propozim-Vendim për themelimin e Komisionit të Aksionarëve të KRM “Pastërtia” – Shtime,
5. Propozim-Vendim për zgjedhjen e Komisionit Vlerësues për dhënien në shfrytëzim të pronës Komunale,
6. Propozim-Vendim për themelimin e Komisionit për Ankesa për dhënien në shfrytëzim pronën Komunale
7. Informatë  për gjendjen në Arsim, dhe siguria në shkollat e komunës së Shtimes,
8. Pyetje – Përgjigje.
Kryesuesja, znj.Medina Brahaj; Para se të hapi diskutimin, propozoj që si nënpikë e parë e rendit të ditës të futet edhe Shqyrtimi i ekstrakt procesverbalit të mbledhjes së rregullt të Kuvendit më 30.03.2018. Në vazhdim hapi diskutimin për rendin e ditës.
z.Rexhep Gashi; Pasi përshëndeti të gjithë të pranishmit tha: Po e ngri një shqetësim për sa i përket procesverbalit nga mbledhja e kaluar më 29.03.2018. Unë propozoj që ky procesverbal mos të futet në rendin e ditës për arsye të pamundësisë që ta lexojmë sepse e kemi marrë vonë në formë fizike.
z.Muhamet Ademaj; Pasi përshëndeti të gjithë të pranishmit tha: E përkrahu rendin e ditës, materiali na ka ardhur me kohë, kështu që unë do ta votoj këtë rend të ditës, me propozimin që e dha Kryesuesja e Kuvendit.
z.Ruzhdi Jashari; Pasi përshëndeti të gjithë të pranishmit tha: vonesa e materialit nuk është ne përputhje me  ligjin për vetëqeverisje lokale duke e dit se vetëm një zyrtar nuk mundet me e mbajt punën e Kuvendit si i vetëm. Kështu që nëse vjen me vonesë, Procesverbali e humb kontinuitetin, kjo gjendje duhet me u ndryshua një herë e përgjithmonë. Komitetet janë formuar jashtëligjshëm. Ekzekutivi e përfundon punën e vetë  me  paraqitjen e rendit te ditës. Më tutje nëse përzihet është përzierje në punët e Kuvendit. Asnjë ndërhyrje nuk duhet te ketë. Kërkesa jonë që të futet për rishqyrtim edhe KPF-ja është ne përputhje me nenin 53 te LVL-së, sepse edhe KPF-ë duhet te kthehet ne pikën fillestare. Unë kërkoj te vihet ne votim propozimi im.    
z.Fehmi Hysenaj; Pasi përshëndeti të gjithë të pranishmit tha: Kemi një keqkuptim te rendi i ditës, ne nuk i kemi  marr vendimet që i ka dërguar MAPL-ja e që duhet te rishqyrtohen, do të ishte mirë që edhe ne ato ti kishim në dorë. 
z.Shefki Dauti; Pasi përshëndeti të gjithë të pranishmit tha: Procesverbalin e kemi marr më herët me E-mail. Pajtohem me ketë rend te ditës që është propozuar, mirëpo nuk pajtohem me faktin që tani ne ti japin vërejte MAPL-së. Un e përkrahu rendin e ditës.
z.Besnik Seferi; Pasi përshëndeti të gjithë të pranishmit tha: Un po e ngri një çështje që mua mu ka ndryshuar totalesh mendimi im ne procesverbal te çështja e shpenzimit.
Kryesuesja, znj.Medina Brahaj; Sqaroj se ende nuk kemi dal te pika e shqyrtimit te procesverbaleve, kur te dalim te ajo pikë mundesh me dhanë vërejtje. Ne vazhdim kryesuesja konstatoj kuorumin pre 21 anëtareve.

*Kuvendi i Komunës, me 16 vota ”Për” me 1 votë “Kundër” dhe me 3 vota ”Abstenim” Aprovoi rendin e ditës, me nënpikën shtesë:  “Shqyrtimi i ekstrakt procesverbalit të mbledhjes së rregullt të Kuvendit më 30.03.2018”. 
Pika 1
Shqyrtimi i Ekstrakt procesverbaleve të mbledhjes së rregullt të Kuvendit më: 09.03.2018, 29.03.2018, dhe mbledhjes së jashtëzakonshme më 09.03.2018,

Kryesuesja, znj.Medina Brahaj;  Hapi diskutimin për këtë pik te rendit të ditës.
z.Besnik Seferi; Kuptimi i asaj që e kam thënë më herët është marrë kontra, shfrytëzimi i parcelave edhe aty është thënë se jemi “Pro”, por duhet të jemi në konsultë pastaj të jemi “Pro” sepse askush nuk është kundër një parcele te tillë për me dhanë, meqenëse ka qenë vet e atyre personave kështu që nuk dua kësi lloj shqetësimesh dhe besoj se nuk do te ndodhin prapë.
z.Muhamet Ademaj; Unë po kërkoj te procesverbali të përmirësohet fjala “Unë kam qenë“ me fjalën “Unë nuk kam qenë “.
z.Fehmi Hysenaj; Te procesverbali i datës 09.03.2018 unë kam një vërejtje sepse jam i regjistruar që kam marr pjesë në mbledhje ndërkaq që faktikisht unë nuk kam qenë prezent në mbledhje. 
z.Besnik Seferi; Parimisht të gjithë jemi për kompensimin e pronave, dhe duhet që ato të kompensohen , mirëpo unë kam thënë, pasi të formohet një komision  i veçantë.
Kryesuesja, znj.Medina Brahaj;  Konstatoj, kuorumin prej 21 anëtarëve prezent në mbledhje. 
* Kuvendi Komunës, unanimisht Aprovoi procesverbalet e mbledhjeve të rregullta të datës: 09.03.2018, dhe 29.03.2018, si dhe procesverbalin e mbledhjes së jashtëzakonshme të datës: 09.03.2018.
Pika 2
Rishqyrtimi sipas kërkesës së MAPL-së të vendimeve Npi.01/41, Npi.01/42 dhe Npi.01/43

Kryesuesja, znj.Medina Brahaj;  Hapi diskutimin për këtë pikë të rendit të ditës.
z.Shefki Dauti; Ne si grup parlamentar i PDK-së jemi të mendimit që në Komitete të jenë personat e njëjtë, me arsyetimin se vërejtja e MAPL-së është vetëm sa i përket procedurës, ku kanë thënë se themelimi i Komiteteve nuk ka qenë i paraparë me rendin e ditës.
z.Naim Zejna; Edhe ne e përkrahim propozimin që të jenë te njëjtit kandidat, por me kërkesën qe me e marr kryesuesin e njërit prej komiteteve .
z.Ruzhdi Jashari; Formimi i komiteteve është në kundërshtim të plotë me ligjin, ne kemi mundësi me ngrit iniciativa e jo me e mësuar MAPL-në se si të veprojë.
z.Perparim Ramusa; Pasi përshëndeti të gjithë të pranishmit tha: Pajtohem që ka pas shkelje procedurale, për këtë arsye ne jemi këtu që t’i përmirësojmë këto procedura.
z.Fehmi Hysenaj; Unë thash edhe më parë se nuk kemi material për këtë pikë.
z.Shefki Dauti;  Ne jemi për rivotimin e vendimeve të mëhershme dhe duhet të diskutohen që të mos merren vendime të jashtëligjshme. 
z.Naim Zejna; Shqetësimet i kemi shprehur nëKPF-ë nuk ka iniciator për ndryshimin e kandidatëve.
z.Isak Muslija; Pasi përshëndeti të gjithë të pranishmit tha: Nëse pranoj që të vazhdoj njëjtë unë faktikisht po pranoj me vazhdua punën e njëjtë komitetet që janë formuar në kundërshtim me ligjin. Nëse ka propozime konkrete nuk mundet kush ta ndaloj. Unë po propozoj që të vazhdojmë tutje me zgjedhjen e komiteteve.
z.Fehmi Hysenaj;  Unë më parë e ngrita një çështje për KPF-në, sepse nuk e përfaqëson strukturën politike të Kuvendit, unë nuk po e di se kujt tia atribuoj këto ligjërata Shefkiut apo dikujt tjetër, por ka edhe diçka që e kamë bërë publike në mbledhjen e kaluar, se unë nuk do të jem pjesë e atij komiteti, sepse jam propozuar pa vullnetin tim, kështu që duhet të zgjidhet dikush tjetër në komitetin për arsim. 
Kryetari, z.Naim Ismajli;  Përshëndetje  këshilltar komunal, drejtor, përfaqësues të shoqërisë civile,  përfaqësues te  KFOR-it. Mendoj se materialin e keni pasur me kohë, edhe vendimet që i ka rekomanduar për rishqyrtim  MAPL-ja i kemi pasur në formë elektronike të paktën dy apo tri dit para materialit për mbledhje të Kuvendit. Vendimet e juaja janë, këto që duhet rishqyrtuar. Nëse flasim për përfaqësimin e ulëseve ne Kuvend, përfaqësimi në KPF-ë është absolut 80% të  subjekteve janë nga opozita, matematika është kështu. 
z.Ruzhdi Jashari;  Shkurt, çështjet e ndërhyrjes i ka rregulluar ligji.  Nuk ka ndërhyrje te veshi. Refleksioni i Kuvendit nuk është në KPF-ë nuk janë të përfaqësuara tri subjekte.
z.Isak Muslija; Unë po e marr fjalën pasi u përmend emri im, problemin në KPF-ë nuk e ka shkaktuar PDK-ja e as Kryetari por problemin e ka shkaktuar një pjesë e opozitës, ku LDK-ja e ka shfrytëzuar rastin e bojkotit të mbledhjes të një pjese të opozitës. Edhe pse unë po pajtohem me 80% të fjalës.
z.Fehmi Hysenaj; Për sa i përket llogaritjes së përqindjeve që i përmendi Kryetari besoj që jam pak më kompetent se ai, në bazë të asaj që e kam llogaritur unë, del se në KPF duhet të kemi; 3 anëtarë nga PDK , 1 nga LDK , 1 nga VV , 1 nga AAK , dhe 1 nga NISMA . Në vazhdim përmendi nenin 51 të LVL-së për formimin e komiteteve. 
Kryetari, z.Naim Ismajli; Unë dua të sqaroj se sa i përket përbërjes ose strukturës me përqindje që reflekton strukturën e Kuvendit ne jemi në rregull. E sa i përket deklaratave të z.Jasharit, këshilla ime është që të tregoni pak pjekuri, se nuk më bën aspak përshtypje sjellja e tillë, mirëpo që nuk mund ta duroni Kryetarin e Komunës këtë e di, mirëpo përkundër kësaj sigurisht që ju duhet të jeni pak më racional në mendimet e juaja. 
z.Ruzhdi  Jashari;  Unë nuk desha me diskutua  fare, por u tangua emri  im 3 herë për këtë arsye e mora fjalën, më nuk dua te hy në çështjet që thua ti, sepse unë kam mandat të qytetarëve dhe sa herë mendoj se ka nevojë të flas unë do të flas në dobi të tyre. Atë që thash unë është se propozimi im duhet me u hedhë në votim e që nuk po bëhet.
z.Perparim Ramusa; Unë do të fokusohem  te rendi i ditës, ne kemi një vendim të prerë të Ministrisë për shkelje të procedurave, dhe këtë ne duhet ta përmirësojmë. 
znj.Valentina Halili-Ferati; Përshëndetje  të gjithëve. Unë dua të lidhem te fjala e  Isak Musliut, ne si LDK-ë kemi edhe 2 anëtarë më shumë. Shikoje procesverbalin e kaluar, ku Diarta Vishesella e ka propozuar një anëtarë te një partie tjetër politike. Edhe neve na takon si LDK-ë, kështu që nuk ke çka na etiketon neve .
Kryesuesja, znj.Medina Brahaj; Kemi një propozim nga Shefki Dauti që të vazhdohet me emrat e propozuar nga mbledhjet paraprake dhe kemi vërejtjen e Fehmi Hysenaj që të largohet dhe të zëvendësohet në Komitetin për arsim kulturë, rini dhe sport. Më lejoni që të vazhdojmë me komitetet te të cilat nuk u dha vërejtje. Në Komitetin për Komunitete janë këta anëtar: Diarta Vishesella, Fatmire Ferati, Muhamet  Ademaj, Rrahman  Kadrija, Xhevahire Ramadani, Ruzhdi Brahimi, dhe Arton Demiri. 
Në komitetin për Shëndetësi dhe Mirëqenie Sociale, Ambient dhe Shërbime Publike janë këta anëtar: Shefki Dauti, Herolind Selmani, Milot Deliu, Skender Hyseni, Marigona Pajaziti, Isak Muslija, dhe Rexhep Gashi.
Në komitetin për Arsim, Kulturë Rini dhe Sport janë këta anëtar: Shefki Dauti, Reshat Mujota, Valentina Halili-Ferati, Besnik  Seferi  dhe Fehmi Hysenaj.
Me kërkesën e z.Fehmi Hysenaj që të largohet nga ky komitet ky vend duhet të plotësohet nga radhët e opozitës, pres propozimet konkrete.
znj.Diarta Vishesella;  Propozon për anëtare të Komitetit për Arsim, Kulturë, Rini dhe Sport, Marigona  Pajazitin nga VV.
z.Naim Zejna;  Unë po e shoh një duplifikim të anëtarësimit në Komitete te  Marigona Pajaziti, kështu që unë prapë po e propozoj Fehmi Hysenaj.
Kryesuesja, znj.Medina Brahaj;  Konstatoj, kuorumin prej 21 anëtarëve prezent në mbledhje. 

* Kuvendi Komunës, me 19 vota “Për” me 0 vota “Kundër” dhe me 2 vota “Abstenim”, Aprovoi Vendimin për rizgjedhjen e Komitetit për Komunitete në këtë përbërje:

	Nr.
	Emri dhe Mbiemri
	Përfaqësimi

	1
	Fatmire       Ferati
	Anëtare e Komitetit nga (PDK)

	2
	Diarta          Vishesella
	Anëtare e Komitetit nga (AAK)

	3
	Muhamet    Ademaj
	Anëtar i Komitetit  nga  (AKR)

	4
	Rrahman    Kadrija
	Anëtar i Komitetit nga komuniteti ashkali (PAI)

	5
	Xhevahire   Ramadani
	Anëtare e Komitetit nga komuniteti ashkali (PAI)

	6
	Ruzhdi        Brahimi
	Anëtar i Komitetit nga komuniteti ashkali (PDAK)

	7
	Arton          Demiri
	Anëtar i Komitetit nga komuniteti rom (PRIPK)


* Kuvendi Komunës, me 19 vota “Për” me 0 vota “Kundër” dhe me 2 vota “Abstenim”, Aprovoi Vendimin për rizgjedhjen e Komitetit për Arsim, Kulturë, Rini dhe Sport në këtë përbërje:
	Nr.
	Emri dhe Mbiemri
	Përfaqësimi

	1
	Shefki        Dauti
	Anëtar i Komitetit      (PDK)

	2
	Reshat       Mujota
	Anëtar i Komitetit      (PDK)

	3
	Valentina  Halili-Ferati
	Anëtare e Komitetit   (LDK)

	4
	Besnik       Seferi
	Anëtar i Komitetit      (LVV)

	5
	Marigona  Pajaziti
	Anëtare e Komitetit   (LVV)


* Kuvendi Komunës, me 19 vota “Për” me 0 vota “Kundër” dhe me 2 vota “Abstenim”, Aprovoi Vendimin për rizgjedhjen e Komitetit për Shëndetësi, Mirëqenie Sociale, Ambient dhe Shërbime Publike, në këtë përbërje:
	Nr.
	Emri dhe Mbiemri
	Përfaqësimi

	1
	Shefki        Dauti
	Anëtar i Komitetit nga    (PDK)

	2
	Herolind    Selmani
	Anëtar i Komitetit nga    (PDK)

	3
	Milot          Deliu
	Anëtar i Komitetit nga    (PDK)

	4
	Skender     Hyseni
	Anëtar i Komitetit nga    (LDK)

	5
	Marigona  Pajaziti
	Anëtare e Komitetit nga  (LVV)

	6
	Isak            Muslija
	Anëtar i Komitetit nga     (AAK)

	7
	Rexhep      Gashi
	Anëtar i Komitetit nga     (LB)


Pika 3

Shqyrtimi i Raportit financiar për tre mujorin e parë Janar-Mars 2018
Kryesuesja, znj.Medina Brahaj; Kryesuesja ia kalon fjalën zyrtarit kryesor financiar.
z.Jetush Rrafshi, Zyrtar kryesor financiar; Pasi përshëndeti të gjithë të pranishmit prezantoi Raportin financiar për tre mujorin e parë Janar-Mars 2018.(Shih dokumentin). 

Kryesuesja, znj.Medina Brahaj; Lexoi rekomandimin e KPF-së por është kërkesë që në të ardhmen të punohet një raport më analitik.
z.Rexhep Gashi; E Falënderoj Jetushin për raportin, por kam një shqetësim te rritja e shpenzimeve të karburanteve që nuk përputhen tarifat, kemi 74% rritje te shpenzimeve për dreka zyrtare, pastaj kemi rritje të shpenzimeve për ushqim dhe pije ku pagesa bëhet te kafiteria “Donati”, kur dihet mirëfilli se aty nuk ka ushqim aty ka vetëm pije. Konsideroj se nuk është e drejt tu ndahen Subvencione operatorëve ekonomik tregtar.
z.Fehmi Hysenaj; E Falënderoj Jetushin për raportin, dihet se buxheti është shpenzues, dhe duhet me ditë se në këtë periudhë buxheti duhet të jetë i harxhuar deri në 25%. Më pëlqej rekomandimi i KPF-ë mirëpo unë po kërkoj një raport më analitik, unë po i them më detal. Lajm i mirë është se kemi rritje të hyrave për 3%, të dhënat e OJQ “Polis” janë shumë të mira të cilat i kam lexuar dhe i vërtetojmë edhe ne.
z.Muhamet Ademaj; E Falënderoj Jetushin për raportin. Këtu u paraqiten  të dhënat për raportin 3 mujor financiar. Kemi një ngritje të vogël të hyrave, për çka duhet të jemi falënderues qytetarëve që i kanë paguar taksat. Unë do ta mbështes këtë raport.
z.Shefki Dauti; Është për ta përshëndetur procesin e ekzekutimit të buxhetit për këtë periudhë. E përkrahu propozimin që ta kemi një raport më detal me arsyetimin se ne nuk jemi të gjithë profesionist. Është për ta përshëndetur edhe rritjen prej 3% të hyrave. Konsideroj që është një shqetësim për ne që po bëhet me të madhe shndërrimi i tokës bujqësore në tokë ndërtimore. Si raport e dimë se në pjesën e dytë të vitit, do të fillon me të madhe edhe ekzekutimi i projekteve, kështu që un do ta përkrahu këtë raport. 
z.Naim Zejna; Ne kemi diskutuar edhe në KPF-ë për raportin kështu që nuk po e përsërisim diskutimin. OJQ “Polis” që e monitoron punën e Kuvendit e ka bërë një raport shumë të mirë, kështu pra le ta bëjë edhe ekzekutivi. Unë kam dy pyetje për Kryetarin,  te kategoria Paga dhe Mëditje kemi vërejtur një rritje, pyetja është a e ka për qëllim rritjen e stafit apo pagesa të mëditjeve. Po ashtu kemi një rritje te zyra e kryetarit, a është fjala për rregullimin e zyrave, a i ka rregulluar të gjitha apo ende jo, sepse edhe neve na duhet një zyre. Tjetër nuk kam vërejtje të theksuara përveç te një ndarje e mjeteve te firma tregtare “GRYKA”, mirëpo unë mendoj që duhet ta presim një vlerësim nga Auditori i Jashtëm .   
z.Ruzhdi Jashari; Çështjet më të rëndësishme që duhet ti diskutojmë ne faktikisht po hezitojmë, edhe pse po bëhet fjalë për çështjen e taksave që janë me interes të qytetarëve. E falënderoj OJQ-në “Polis” si monitoruese e punës së Kuvendit, për një raport mjaft të detajuar. Në KPF-ë ne kemi kërkuar që të përfillen procedurat e prokurimit sepse kemi vërejtur që nuk janë në përputhje me ligjin e prokurimit publik. Janë shkelur nenet 5,6,7 dhe 25 të Rregullores për Ndarjen e Subvencioneve. Nuk guxon të njëjtit operatorë ti epet tender më shumë se njëherë, ndërkaq që këtu i është dhënë 3 herë të njëjtit operator. Qytetarët duhet me ditë mirë që shpenzimet janë bërë për fushat zgjedhore. Te informim publik kemi rritje të shpenzimeve, u është dhënë drek punëtorëve të arsimit sepse ka fituar Kryetari , e hajde tash të hamë drek mbi 3mijë euro.
z.Jetush Rrafshi, Zyrtar kryesor financiar; Po vazhdoj me i shkoqit pyetjet të cilat u bënë, unë kam marrë një evidencë të pyetjeve. Unë para jush kam prezantuar një raport 3 mujor, është diçka tjetër se si OJQ “Polis” e ka stilizuar raportin që nuk kanë tjetër punë dhe përgjegjësi. Ne kemi një standard për raportim të cilit ju kemi përmbajt, edhe pse un jam bashkëpunues me OJT-të. Unë jam në dispozicion që tu përgjigjem kërkesave dhe pyetjeve të juaja. Kërkesa juaj për një raport më të detajuar ose më specifik është arsyeshme dhe ne do të përpiqemi që ta bëjmë, edhe pse ju mundeni me i marrë informatat direkt nga drejtoria .
z.Muhamet Qeriqi, përfaqësues i OJQ “Polis”;  Përshëndetje për të gjithë. Meqenëse u përmend disa herë OJQ “Polis” unë po mundohem ti sqaroj disa gjëra, e para ne kemi bërë një raport që e kemi quajtur “Parametri Komunal”. Lidhur me këtë raport së bashku me delegat kemi mbajtur një tryezë të përbashkët dhe e kemi diskutuar bashkërisht. Ne për çdo të dhënë në këtë raport mbajmë përgjegjësi. Këto të dhëna ne i kemi marrë nga Ministria, ku faktikisht janë të dhëna që Komuna i raporton në Ministri. Te kategoria mirëmbajtja e investimeve, ne kemi sqaruar se janë shpenzime për projekte kapitale, faktikisht dedikohen për mirëmbajtjen e këtyre projekteve. Te pagesat që janë bërë Kafiterisë “DONATI” ne kemi thënë se ato vetëm nevojitet, që të ndahen në dreka zyrtare dhe  jozyrtare. Ne nuk kemi dhënë opsion se a bënë apo nuk bënë . 
Kryesuesja, znj.Medina Brahaj;  Konstatoj, kuorumin prej 21 anëtarëve prezent në mbledhje. 

* Kuvendi i Komunës, me 20 vota “Për” me 1 votë ”Kundër” dhe me 0 vota “Abstenim”  Aprovoi  Raportin financiar për tre mujorin e parë Janar-Mars 2018. 

Pika 4
Propozim-Vendim për themelimin e Komisionit të Aksionarëve të KRM “Pastërtia” – Shtime
Kryesuesja, znj.Medina Brahaj; Hapi diskutimin për këtë pikë të rendit të ditës.  
znj.Arbëresha Syla; Unë po propozoj çelësin për formimin e komisionit, ku prej 3 anëtarëve sa ka gjithsej të jenë, një nga pozita, një nga opozita dhe një nga ekzekutivi. Nga pozita unë e propozoj Shefki Dautin . 
znj.Marigona Pajaziti; Unë e propozoj Isak Musliun. 
z.Fehmi Hysenaj; Unë po kërkoj nga Kryesuesja që të na e lexon rekomandimin e KPF-së. 
znj.Valentina Halili-Ferati; Unë propozoj Naim Zejna.

z.Ruzhdi Jashari; Propozimet që po i japim ne duhet të nxirren në votim, kjo është shkelje flagrante e jotja si Kryesuese, që nuk po i nxjerrë në votim. Rekomandimet e KPF-ë duhet të hynë në Kuvend. 
znj.Arbëresha Syla; Është e vërtet që ka qenë rekomandimi i KPF-ë që opozita të përfaqësohet me 2 anëtar por ne nuk pajtohemi, sepse Kuvendi është ai që do të vendos. 
z.Perparim Ramusa; Ne si Kuvend jemi të obliguar të formojmë një komision të aksionarëve.  Pajtohem plotësisht me Arbëreshen se çelësi është 1 anëtar nga pozita 1 nga opozita dhe 1 nga ekzekutivi.
z.Muhamet Ademaj; E përkrahu formimin e Komisionit Aksionar për ndërmarrjen publike “Pastërtia” në Shtime. Unë  propozoj që të bëjnë një pauzë  5 minutëshe për konsultime.  
z.Rexhep Gashi;   Edhe unë  propozoj 5 minuta  pauzë që ne opozita të dalim me një kandidat.
z.Fehmi Hysenaj; E ceka qëllimisht që të lexohet rekomandimi i KPF-së, ne po kërkojmë ta dimë kush është përfaqësues nga ekzekutivi. Meqenëse unë mendoj se është mirë që ta rrisim numrin prej 2 anëtarëve nga opozita.
Kryetari, z.Naim Ismajli; Sqaroj se, Kryetari nxjerr një vendim të veçante për anëtarin 3 të Komisionit, ndërsa ju përcaktoheni për 2 kandidatët e parë. Mendoj që mund të ketë konsultime dhe është çështje e juaja për ta propozuar kandidatin e opozitës.
z.Isak Muslija; Është çështje se a po vazhdojmë sipas rekomandimit të KPF-së a po e anashkalojmë rekomandimin. Në bazë të cilës procedurë po e zgjedhim këtë çështje. 
Kryetari, z.Naim Ismajli; KPF-ë nuk mund të vendos për çështjen e pagesës të anëtarëve të komisionit, sepse kjo çështje rregullohet me ligj.
z.Besnik Seferi; Po shprehi shqetësimin tim se është turp që nuk qiten rekomandimet e KPF-së në votim. Kjo nënkupton se Rekomandimet nuk po përfillen fare. Prandaj unë prapë po propozoj që rekomandimet të qiten në votim.  
z.Ruzhdi Jashari; Rekomandimi i KPF-ë thotë se 2 veta duhet të jenë nga opozita.
znj.Arbresha Syla; Të sqarojmë faktin se rekomandimet e KPF-së janë jo obligative. Kuvendi është ai që vendos.
Kryesuesja, znj.Medina Brahaj;  Konstatoj, kuorumin prej 21 anëtarëve prezent në mbledhje. 

* Kuvendi i Komunës, me 3 vota “Për” me 15 vota ”Kundër” dhe me 3 vota “Abstenim” Nuk  aprovoi  rekomandimin e Komitetit për Politikë dhe Financa që dy anëtarë të jenë nga opozita.  
* Kuvendi i Komunës, me 17 vota “Për” me 3 vota ”Kundër” dhe me 1 votë “Abstenim” Aprovoi propozimin e Arbresha Syla, që çelësi për formimin e Komisionit Aksionar për KRM “Pastërtia” të jetë prej 3 anëtarëve gjithsej ku, një të jetë nga pozita, një nga opozita dhe një nga ekzekutivi.
Kryesuesja, znj.Medina Brahaj; Dha  5 minuta pauzë për konsultime.
Pas pauzës, mbledhja vazhdon. 
Kryesuesja, znj.Medina Brahaj; I ftoi, delegatët që të japin propozimet e tyre.
znj.Arbresha Syla; Unë propozoj, Shefki Dautin .
* Kuvendi i Komunës, me 19 vota “Për” me 0 votë ”Kundër” dhe me 2 vota “Abstenim” Aprovoi kandidatin, Shefki Dauti, në Komisionin e Aksionarëve.     

znj.Zarife Rexhaj;  Unë propozoj, Naim Zejna.
 * Kuvendi i Komunës, me 13 vota “Për” me 3 vota ”Kundër” dhe me 5 vota “Abstenim” Aprovoi kandidatin, Naim Zejna, në Komisionin e Aksionarëve.     
z.Fehmi Hysenaj; Unë po shprehi shqetësimin tim për LDK-në ku në Komitetin për Politikë dhe Financa kanë votuar rekomandimin që Komisioni i Aksionarëve të ketë dy anëtarë nga Opozita, e tani po votojnë që Komisioni i Aksionarëve të ketë një anëtarë nga Pozita e një nga Opozita. Le ta dinë qytetarët se LDK-ja në Komitetin për Politikë dhe Financa i ka tre anëtarë.

 z.Ruzhdi Jashari; Nuk ka opozitë në këtë Kuvend. Kjo është në kundërshtim me etikën, dhe me votuesit e juaj, prandaj urime për pjesën e rrugëtimit të juaj bashkë me pozitën.
z.Naim Zejna; Ne i kemi bërë propozimet, por të tjerët nuk kanë qenë të gatshëm. Ne si LDK-ë i kemi qëndrimet tona, dhe nuk i japim të drejtë të tjerëve për të na kritikuar se jemi me pozitën.
z.Isak Muslija; Ju është mirë vetë me ja bërë qytetarit me dije se në këtë Kuvend ka koalicion të msheftë në mes LDK-së dhe PDK-së, le të dihet krejt, nuk ka të keqe këtu kurrgjë. 
z.Besnik Seferi; Po më shqetëson fakti i kësaj rënie në këtë nivel kaq të ulët të LDK-së, pyetja ime është se çka do të bënit ju sikur të ishit në pushtet. Unë abstenova sepse nuk isha me asnjë grup. Puna e juaj e sotme tregon se në këtë Kuvend nuk dihet se kush është pozitë e kush opozitë.
z.Rexhep Gashi; Me mënyrën se si u votua po tregohet shumë qartë se kush është lakmitari këtu.

znj.Valentina Halili-Ferati; Votimi po vjen jo vetëm prej 4 anëtarëve, por prej 16 anëtarëve.
* Kuvendi i Komunës, me shumicën e votave, Aprovoi Vendimin për formimin e Komisionit Komunal të Aksionarëve për Ndërmarrjen Publike K.R.M “Pastërtia” Sh.a. Njësia në Shtime, në këtë përbërje: 1.Shefki  Dauti, përfaqësues nga pozita, 2.Naim  Zejna, përfaqësues nga opozita, 3. E emëron Kryetari i Komunës sipas nenit 5.2 të Ligjit për Ndërmarrjet Publike.
Pika 5

Propozim-Vendim për zgjedhjen e Komisionit Vlerësues për dhënien në shfrytëzim pronën Komunale
Kryesuesja, znj.Medina Brahaj; Lexoi Rekomandimin e KPF-ë dhe hapi diskutimin për këtë pikë. 

z.Isak Muslija; Valentinës i them mos u bënë nervoz  ti, duhet të mësohesh se hiq nuk i dihet se kush ja ka dhënë votën. Në këtë komision e propozoj Valentina Halilin.
z.Naim Zejna; Janë të pa pranueshme etiketimet që po bëhen nga disa. Ne kemi thënë në KPF-ë se votën për këtë komision do ta japim një për PDK-në, një për LDK-në dhe një për VV-në, si partia e dytë me fuqinë e votës pas LDK-së.
znj.Marigona Pajaziti; Unë propozoj, Diarta Vishesella.
z.Ruzhdi Jashari; Kërkoj nga Kryetari emrat anëtarëve të komisionit vlerësues, sepse ne në kuvend duhet ta dimë kush janë ata, ne kemi edhe propozim konkret për Besnik Seferi.
znj.Zarife Rexhaj;  Unë propozoj, Skender Hyseni.
z.Fehmi Hysenaj; Kemi ra në nivel të ulët, sepse komisionet formohen për punë. Ne duhet ta zgjedhim njeriun me përvojë që e ka edhe fuqinë e votës, edhe nga shoqëria civile duhet të kemi një njeri kompetent.
z.Rexhep Gashi; Nuk po formojmë komisione pune. Le t’ia lëmë LDK-së se e ka fuqinë e votës.
Kryetari, z.Naim Ismajli; Ju si Kuvend duhet të na jepni 3 emra një nga pozita dhe dy nga opozita dhe ne do ta japim një emër nga ekzekutivi. Ky komision do të punoj në bazë të ligjit dhe asgjë kundërligjshëm.
znj.Valentina Halili-Ferati;  Unë tërhiqem nga propozimi që e beri më herët Isak Musliu për mua sepse ne si LDK-ë  e kemi bërë propozimin tonë më herët.
z.Perparim Ramusa; E lus Kryesuesen që të vazhdoj me procesin e votimit për këtë pikë.
* Kuvendi i Komunës, me 16 vota “Për” me 4 vota ”Kundër” dhe me 1 votë “Abstenim”   Aprovoi kandidaten Diarta Vishesella, që të jetë anëtare e komisionit vlerësues.  

* Kuvendi i Komunës, me 12 vota “Për” me 3 vota ”Kundër” dhe me 5 votë “Abstenim”  Aprovoi kandidatin Skender Hyseni, që të jetë anëtarë i komisionit vlerësues. 
Kryesuesja, znj.Medina Brahaj; Sqaroi se Kryesuesja shkon sipas detyrës zyrtare.
Kryetari, z.Naim Ismajli; Prezantoi emrat e anëtarëve të Komisionit vlerësues si vijon:  Nga ekzekutivi janë, Shqipe Rexhaj drejtoresh e planifikimit urban, Sami Januzi zyrtar për çështje pronësore dhe Bashkim Ahmeti zyrtar në sektorin e bujqësisë, ndërsa klubi i biznesit ka propozuar kryetarin e klubit Rexhep Limanin.
Kryesuesja, znj.Medina Brahaj; Edhe një herë po i përmendi emrat e propozuar nga Kuvendi për anëtarë të Komisionit vlerësues janë; Medina Brahaj, Diarta Vishesella, Skender Hyseni, ndërsa nga Ekzekutivi janë: Shqipe Rexhaj, Sami Januzi, Bashkim Ahmeti dhe Rexhep Limani.
Kryesuesja, znj.Medina Brahaj;  Konstatoj, kuorumin prej 20 anëtarëve prezent në mbledhje. 

* Kuvendi i Komunës së Shtimes, me 18 vota “Për” me 0 vota ”Kundër” dhe me 2 vota “Abstenim” Aprovoi Vendimin për zgjedhjen e Komisionit Vlerësues për dhënien në shfrytëzim pronën e paluajtshme Komunale, në këtë përbërje:

	Nr.
	Emri dhe Mbiemri
	Përfaqësimi

	1
	Medina         Brahaj
	Kryesuese e kuvendit

	2
	Diarta           Vishesella
	Anëtare e kuvendit

	3
	Skender        Hyseni
	Anëtar i kuvendit

	4
	Shqipe           Rexhaj
	Përfaqësuese e ekzekutivit

	5
	Sami              Januzi
	Përfaqësues i ekzekutivit

	6
	Bashkim        Ahmeti
	Përfaqësues i ekzekutivit

	7
	Rexhep          Limani
	Përfaqësues i bizneseve në komunën e Shtimes


z.Besnik Seferi; Tu kisha lutë Kryesuese që me e qitë në votim propozimin tonë sepse propozimi ynë ishte i dyti i VV-së e jo i LDK-së, nuk është hera e parë që është duke ndodhur kështu, prandaj tu kisha lut që herëve  tjera ta kesh parasysh.
Pika 6
Prop-Vendim për themelimin e Komisionit për Ankesa për dhënien në shfrytëzim pronën Komunale
Kryesuesja, znj.Medina Brahaj; Lexoi Rekomandimin e KPF-ë dhe hapi diskutimin për këtë pikë. 

z.Naim Zejna; Ne si LDK-ë tërhiqemi nga ky komision për ankesa.
znj.Fatmire Ferati; Unë e propozoj, Milot Deliun. 
znj.Adelina Rexhaj; Unë e propozoj, Fehmi Hysenaj. 
Kryetari, z.Naim Ismajli; Ne e kemi propozimin për, Aziz Sylejmanin që të jetë anëtarë i komisionit për Ankesa.
* Kuvendi i Komunës, unanimisht Aprovoi vendimin për themelimin e Komisionit për Ankesa në këtë përbërje; Milot Deliu, Fehmi Hysenaj dhe Aziz Sylejmani.
Kryesuesja, znj.Medina Brahaj; Dha pauzë 5 minutëshe. 
Pika 7

Informatë  për gjendjen në Arsim, dhe siguria në shkollat e komunës së Shtimes
Kryesuesja, znj.Medina Brahaj; Fjalën ia kaloj drejtorit Mensur Neziri.
z.Mensur Neziri, drejtor i DKA; Pasi përshëndeti të gjithë të pranishmit prezantoi në Kuvend, informatën për gjendjen në Arsim, në mënyrë të detajuar, (shih dokumentin).
znj.Zarife Rexhaj; A keni ndonjë plan për kodin veshjes si te nxënësit po ashtu edhe te mësimdhënësit.
z.Fehmi Hysenaj; Falënderoj drejtorin për këtë informatë edhe pse ka mundur të jetë më e detalizuar. Njerëzve që nuk kanë përvojë në çështje administrative duhet ti epet pak kohë, kështu që do të jem i rezervuar në kritika. Në këtë informatë nuk figurojnë rastet e fundit që kanë ndodh. Diçka që i mungon kësaj informate janë edhe projektet kapitale që janë duke ndodhur në komunën tonë.
z.Muhamet Ademaj; Falënderoj drejtorin. Përmirësimi i arsimit para universitar mbetet një sfidë, si dhe procesi i reformimit të arsimit. Ministria duhet të formoj plane më atraktive për nxënës. Shkollat ballafaqohen me shumë probleme siç janë: Zbatimi i reformës e cila ka ardhur nga ministria, mungesat e shumta të nxënësve, bashkëpunimi me prind, mungesa e literaturës, përdorimi i duhanit nga nxënësit, shërbimet higjienike, po ashtu çështje e organizimit të ekskursionit. Ne përpara kemi marrë vendim për organizimin e semimaturës brenda territorit të komunës sonë.
z.Naim Zejna; Unë desha me i ngrit disa shqetësime, po e falënderoj drejtorin për informatë. Për shqetësimet nuk e fajësoj drejtorin se posa ka ardhur tani frik. Normat e  ende nuk janë të plota sidomos te shkolla profesionale asnjë nuk e ka normën e plotë. Lus që në të ardhmen këto të rregullohen. Normat duhet të plotësohen për punëtorët e vjetër. Konkurset shpallen ka disa herë e që është shqetësuese. Nyejt sanitare janë shqetësim në të gjitha shkollat. Shqetësuese janë pagesat p.sh interneti, që nevojiten për përgatitjen e nxënësve për tregun punës. Shqetësuese është edhe nxehja, të bëhet tenderi në kohën e duhur dhe furnizimi me dru. Te gjimnazi është shqetësues kabineti i informatikës dhe mirëmbajtja e tij. Dukurit negative që i përmendi Muhameti më pëlqyen e që ka mjaft shumë, e lus Kryetarin që ti jap përparësi financiare më shumë shkollave. Kërkojmë një fotokopjues. Te shkolla fillore ”Emin Duraku” kërkojmë të intervenohet me një rreth rrotullim  për nxënësit dhe prindërit sepse ka tollovi para shkolle. 
z.Shefki Dauti; Falënderoj drejtorin për një raport të mirë. Është një raport i përgjithshëm e tha edhe vetë drejtori. Ka investime kapitale, është mirë me specifiku sa drejtime do të hapen te shkolla profesionale dhe sa nxënës do të ketë. Të pajisen me material elementar p.sh elektriciteti nuk ka as kabllo. Ne nuk po punojmë shumë me nxënës. Është e padrejtë që nga polica nuk merren masa. Për testin “Pisa”ka qenë një mos koordinim total sepse nxënësit e shkëlqyeshëm nuk e kanë ditur testin. Sa i përket sigurisë është për me të ardhur keq. Ka konsumues të lëndëve narkotike jashtë shkolle.
z.Ruzhdi Jashari; Komiteti do të jetë një dorë e dytë në punën e arsimit. Te drejtori kam bindjen e plotë për punën e mirë, nëse e ka mundësin. Pyetje, sa kemi shërbime kontraktuare, pastaj sa kemi mësimdhënës nga komuna tjera, këto duhet me u hjek, sepse nuk krijon imazh të mirë për drejtorin e arsimit. Pastaj sa ushtrues të detyrës së drejtorit kemi nëpër shkolla. Gjendja duhet me e u ndryshuar rrënjësisht. Siguria nëpër shkolla po ashtu duhet me u ndryshua. Arsimi donë diciplin dhe punë. Në shkencë e njoh kapacitetin e drejtorit por ishalla ka sukses edhe në menaxhim. 
znj.Valentina Halili-Ferati;  Lokalet te shkolla fillore “Emin Duraku” duhet të largohen menjëherë, sepse po shesin pije energjike. Ndoshta kishe me qenë mirë që me e vendos brenda oborrit një lokal që mund të kontrollohet lehtë. Shkollat kanë nevojë për projektor dhe fotokopjues.
z.Rexhep Gashi; Desha me e pyet drejtorin se sa i ka vizituar shkollat, ku kemi një gjendje alarmante me nyejt sanitarë. Sa wc janë funksionale te shkolla e Gjyrkovcit. Te shkolla “Emin Duraku” nuk funksionon ndriçimi, qysh mundet me ardhur firma prej Skenderait, për me rregulluar një poq elektrik. Edhe një pyetje a funksionojnë kamerat publike apo jo.
znj.Adelina Beqaj; Kryetar të kisha sugjeruar me  shkuar dhe me e vizituar shkollën në Petrovë dhe me e pa se në far gjendje është.
z.Besnik Seferi; Në një takim ju zotëri Kryetar, keni thënë që Siguria është e mirë dhe stabile por në të vërtet unë po brengosem për sigurinë fëmijëve tanë. Qendra rinore për fatin e keq është qendra e prostitucionit drogës dhe gjërave të këqija. Ky është pra shqetësim i shumë prindërve që kam biseduar unë. 
znj.Fatmire Ferati;  E përgëzoj drejtorin për raportin. Siguria nuk varet direkt nga drejtoria komunale e arsimit  por është policia që mundet me ndiku në sigurinë e shkollave. Materiali dhe fotokopjet janë çështje të planifikimit që planifikohen nga drejtori i shkollës,  uroj që drejtori të ketë suksese dhe besoj që do të vazhdoj të bëjë punën e mirë.
z.Mensur Neziri, drejtor i DKA; Sigurisht që mësimdhënësi nuk edukon diçka tjetër nga ajo që është ai vetë, do të kemi një kod të veshjes për mësimdhënësit besoj nga shtatori. Investimet i kemi në shkollën e Carralevës, të Muzeqinës një participim, në Pjetërshtic është investim nga MASHT-i dhe çerdhen i cili është investim i BE-së. Kurikula komplet keqkuptohet interpretohet në mënyra të ndryshme .
Sa i përket ekskursioneve, janë njoftuar drejtorët se nuk do të ketë ekskursione në Shqipëri këtë fillim viti, për shumë arsye. Normat,  ne do të mundohemi ti bëjmë të plota të mos shpallim konkurs pa u kompletuar normat e atyre ekzistuese. Pajisjet ato do të bëhen në bashkëpunim në mes shkollave. Siguria ndahet në dy fusha të brendshëm dhe të jashtëm. Jashtë objektit shkollor nxënësin është e pamundur ta menaxhojmë. Krahasuar me qytetet tjera jemi  pak më mirë. Te shkolla “Emin Duraku” Kiosqet do të lëvizin nga ajo hapësirë dhe do të gjendet një vend më i përshtatshëm.      
znj.Adelina Beqaj; Shkolla në Petrovë është e vjetër bankat, pajisjet janë të vjetra, Petrova e meriton një shkollë më të mirë.
z.Mensur Neziri, drejtor i DKA; Kërkesa për pajisje, ndonjëherë kemi telashe por do të bëjmë përpjekje për përmirësime. Te shkolla e Gjyrkovcit kam qenë, aty ka nevojë urgjente për përmirësimin e rrethojës dhe tualeteve. 
z.Ruzhdi Jashari; Kemi vizituar shkollën “Shaban Jashari” në Skenderaj kemi pa një rregull dhe kemi pa cilësi aty në atë shkollë. p.sh. ajo bëhet me disiplinë e me punë. Nëse ke ambicie personale për me i përmbush detyrat, nëse i ke në dorë kompetencat mundesh me punu e me arrit, ndërsa nëse nuk e ke veç ke me u korit.               
z.Mensur Neziri, drejtor i DKA;  Ne kemi bërë një decentralizim në kuptimin e përgjegjësive, shkolla çka do që ndodh brenda shkollës përgjegjësinë e ka shkolla.
Kryetari, z.Naim Ismajli;  Disa dilema u ngritën. Kur bëjmë një konstatim e para resurset sa po i shfrytëzojmë ato e dyta të bëjmë krahasim me shkollat tjera të Republikës së Kosovës. Duke u nisur nga të gjitha këto, ne nuk jemi nën mesataren por jemi mbi mesataren e Kosovës.  Janë raportet që jemi duke iu referuar këtyre të dhënave. A jemi të kënaqur nuk jemi të kënaqur. Formula e kufizuar e buxhetit i kufizon edhe shpenzimet jetike. Te gjendja e sigurisë nuk jemi më keq se Komunat tjera fqinje. Sa i përket punësimit lidhur me normat e mësimdhënësve ne shumicën e rasteve janë si produkt i zvogëlimit të normës. Përformanca është kryesore e jo përvoja e punës. Kemi arsimtar që shahen me nxënës por do ti largojmë. Në kushtet e njëjta do të punësohet i Shtimes por nuk mund ti ndalojmë edhe ata që janë të komunave tjera. Është e ndaluar grumbullimi i parave në shkolla nga arsimtarët ose nxënësit për nevoja të ndryshme sepse ka vetëm një llogari bankare të Komunës, që duhet të qarkullojnë mjetet financiare për nevoja të shkollave. Drejtorët  duhet ti bëjnë kërkesat për lëndë djegëse ose kërkesa tjera me kohë.
z.Besnik Seferi; Unë kisha dashtë që Kuvendi me dalë me disa rekomandime për këtë pikë.
z.Ruzhdi Jashari; 18 vjet po bëhen me premtimin se do të bëhet mirë. Cilat janë masat preventive. Aspekti menaxherial cili është. Ka plotë magjistër të shkencave që këtu nuk kanë mundësinë me gjet vend pune. Mirëpo kane gjet dikund tjetër. Kemi raste të vetëvrasjeve që kanë ndodhë nga nxënësit dhe nuk janë marrë kurrëfar masa, përkundrazi ai njeri punon ende në arsim.
z.Fehmi Hysenaj; Rasti që e përmendi Ruzhdiu, është që ka ndodh para disa viteve, për këtë ka një proces gjyqësor. Arsimin duhet ta marrim të gjithë me prioritet.
Nënkryetari, z.Rrahman Jakupi; Gjithë këto vite që kam qenë në Kuvend, kam lloj lloj diskutimi por më poshtërsi se sot skam pa asnjëherë jo për të gjithë po për disa nga anëtarët e Kuvendit. 
znj.Valentina Halili-Ferati;  Për aferat e dashurisë që i kanë ndërmjet vete mësimdhënësit apo profesorët nuk i ka fajet drejtoria e arsimit e askush, rastet që po ndodhin nuk kanë ndodhur brenda shkollës. Raporti prind, fëmijë, mësimdhënës luan rol shumë të rëndësishëm. 
z.Ruzhdi Jashari; Unë jam duke thënë që mos me ndodh më në të ardhmen sepse ne i dimë çka ka ndodhur.
z.Muhamet Ademaj; Te ekskursioni janë organizuar nxënësit vetë dhe kanë kërkuar nga Kryetari që tu lejohet ekskursioni jashtë komune, mirëpo sa i përket kësaj faji nuk është vetëm te ne në komuna por edhe te niveli qendror. Drejtorit i uroj punë të suksesshme. 
Kryesuesja, znj.Medina Brahaj;  Propozoj këto rekomandime: 1.Bashkpunimi i ngushtë me Policinë, 2.Largimi i Kiosqeve, 3.Rregullimi i Byfeve, 4.Përmirësimi kontinual në shkolla, 5.Përgjegjësia e shtuar  e drejtorëve të shkollave.
* Kuvendi i Komunës, unanimisht aprovoi këto Rekomandime:

1. Bashkëpunimi më i ngushtë me Policinë e Kosovës, në Shtime për sa i përket sigurisë nëpër shkollat e komunës së Shtimes.

2. Ekzekutivi duhet të largojë sa më parë Kiosqet që gjenden në afërsi të Shkollës “Emin Duraku” në Shtime.

3. Duhet të rregullohen dhe mirëmbahen kantinat ekzistuese në shkolla, ndërsa të hapen kantina të reja në shkollat ku nuk ka.

4. Ekzekutivi obligohet që të bëj në vazhdimësi përmirësimin e kushteve mësimore dhe higjienike nëpër shkolla.

5. Drejtoritë e shkollave nëpërmjet drejtorisë së Arsimit, duhet të marrin përgjegjësi të shtuar për sa i përket procesit mësimor por edhe sigurisë së nxënësve nëpër shkolla. 

Pika 8

Shqyrtimi i kërkesave
Kryesuesja, znj.Medina Brahaj; Njoftoi Kuvendin, se kërkesat i ka trajtuar ose i trajton Drejtoria për Planifikim Urban, Kadastër dhe Gjeodezi, në pajtim me ligjin ne po japim vetëm një informatë.

Pika 9

Pyetje-Përgjigje
z.Fehmi Hysenaj; Po i ceki disa pyetje, e para çështja e udhëtimit të nxënësve të fshatit Karaqicë, me këtë çështje duhet të merret drejtoria e arsimit. Kërkoj largimin e mbeturinave, nga gomat e djegura. Më ka rastis që të jem po në atë vend tek një restaurant i bukur kur ka filluar punën një furrë e Gëlqeres tek restoranti i cili me iniciativë private ka investuar dhe e ka bërë vërtet madhështor atë vend kërkoj që të ndalen këto mënyra të ndotjes. Qenët endacak është gjendje alarmante duhet të gjejmë një zgjidhje.
znj.Marigona Pajaziti; Te pishat kërkoj që të shtrohen trotuaret. Edhe deponitë ilegale të mbeturinave duhet të largohen. Gjendja e memorialëve të dëshmorëve, ato janë në gjendje të pakënaqshme.
z.Rexhep Gashi; Kërkoj një sqarim nga drejtoria përkatëse, një trotuar në fshatin Pjetërshtic ka kushtuar 4500 euro 100m.  unë po kërkoj nga drejtoresha të më tregoj se në bazë të cilit ligj është thirrur se ka punuar pa komision. E pyes Kryetarin për një pjesë të kanalizimit në fshatin Gjyrkovc.
z.Muhamet Ademaj; Kërkoj qe të ketë një linjë për autobus Shtime- Lagjja Ademaj- Mollopolc.
z.Ruzhdi Jashari; Te lagja e “Arbërit” kemi nënshkrime nga banorët që rruga e tyre të asfaltohet, nga këndi i shkollës fillore deri në fund të lagjes. Pyetje e dytë është çështja e propozimit të dy emrave në Asociacionin e Komunave të Kosovës, secili delegim që nxirret nga Kuvendi duhet të votohet në Kuvend dhe shkon në përfaqësim, Kuvendi duhet me e ditë për këtë proces. Pyetja apo shqetësimi i tretë në shkollën fillore” Emin Duraku” duhet të bëhet mësimi me një ndërrim, për fëmijët e ciklit të ulët të filloj mësimi në ora 9. 
z.Besnik Seferi;  Rruga “Çamëria” të bëhet inspektimi të epen vërejtje sepse nuk kemi mundësi të ecim nëpër trotuar.
znj.Zarife Rexhaj; Pagesat e kujdestarisë të stafit të QKMF-së të bëhen me kohë.
znj.Valentina Halili-Ferati;  Kërkoj një linjë autobusi për fshatin Recak.  
Kryetari, z.Naim Ismajli;  Te furrat  gëlqeres nuk do ta lëmë të punoj sepse është operim ilegal. Te qentë endacak ne jemi duke bërë trajtimin por nuk guxojmë ta bëjmë eliminimin e tyre, por edhe qeveria ka një projekt për trajtimin e tyre në të gjithë territorin e Kosovës. Investimet te Pishat do të ndodhin në infrastrukturë, pra në rrugë dhe në terene sportive. Deponit ilegale po ndodhin brenda natës por ne po kërkojmë një bashkëpunim më të theksuar me qytetarët dhe policinë. Te Kanalizimet ne kemi nda mjete nga buxheti për trajtimin e ujërave të zeza bashkë me Lipjanin, ne do ta zgjedhim problemin në pjesën tonë kurse Lipjani në pjesën e tyre. Linjat e autobusëve ne do ti shpallim konkursin mirëpo kompanitë transportuese a do ta kenë interesin dhe a do të jenë funksionale ne nuk e dimë. Kemi pas kërkesë nga Asociacioni për të dërguar emrat e dy personave ashtu si janë të ndërtuara Kuvendet politikisht, ata kanë kërkuar 1 të PDK-së dhe 1 të LDK-së dhe ne i kemi dërguar. Inspektorët do të punojnë, ku prioritet do ti japin rrugëve dhe trotuareve.  Kërkesat për projekte unë jap përgjigje vetëm për ato projekte që janë të planifikuara, për ato që nuk janë të planifikuara nuk jap përgjigje.
znj.Shpresa Tafa, drejtoresh e SHMS; Po ju jap një detaj të informatës për nxënës, që kemi në bashkëpunim e sipër me drejtorin Neziri dhe Kryetarin, që nga muaji shtator të fillojmë me kontrolle mjekësore te nxënësit ku do të shikojmë se si është puna me shëndetin e tyre  te të cilët  potencialisht janë përdorues të mjeteve të palejuara.
znj.Shqipe Rexhaj; Sqaroj për projektet që janë duke u zhvilluar në drejtori.
z.Rexhep Gashi; Në cilin ligj është bazuar për këtë projekt që e përmenda më parë? 
Kryetari, z.Naim Ismajli;  Në ligjin e prokurimit publik.
Pasi që diskutime tjera nuk kishte Kryesuesja e Kuvendit znj.Medina Brahaj mbledhjen e përfundoi në ora 15.22h
   Procesmbajtësi:                                                                                           Kryesuesja e Kuvendit
   Idajet Rexhepi                                                  v.v.                                           Medina Brahaj

